
Hadith Number 23

Amal-e-Saliha Ka Majmua

Hazrat Abu Malik Haris Bin Asim Al-Ash’ari 4 <0l &2, se riwayat hai ke Nabi & ne farmaya:
“Taharat iman ka aadha hissa hai, aur Alhamdulillah kehna tarazu ko bhar deta hai. Subhan Allah
aur Alhamdulillah mila kar insaan ki naikion ko aasman aur zameen ke darmiyan ke khala ke
barabar kar dete hain. Namaz noor hai, aur sabr roshni hai, aur Quran tumhare haq mein ya
tumhare khilaf hujjat banega. Har insaan subah apne aap ko bechta hai, ya to apni jaan ko azaad
karta hai, ya usse halaak kar leta hai.”

Abu Malik Haris Bin Asim Ka Mukhtasir Taaruf

Hazrat Abu Malik 4s <0l w2 mashhoor Ash’ari gabile se tallug rakhte the aur ek wafd ke sath
Nabi & ke paas Madina aaye aur Islam gabool kiya. Aap s ] w2y Hazrat Umar 4 X w2 ke
dor-e-khilafat mein 18 Hijri ko wafat pa gaye.

Is hadith mein Nabi &8 ne aath azeem baatain bayan ki hain jo ek musalman ke liye rehnuma
hain:

Taharat: Iman Ka Aadha Hissa

Taharat ka do matlab hain,Androoni taharat jis me shirk, bid’at aur gunaahon se nijat aur zahiri
taharat me wuzu, ghusl aur najasat se paak hona.Wuzu ki fazilat yeh hai ke yeh namaz ke liye
shart hai, yeh ek ibadat hai chahe namaz ka waqt ho ya na ho aur wuzu gunahon ki maafi ka
zariya hai.

Alhamdulillah Ki Fazilat

Yeh ek azeem kalima hai jo Allah ke tamam kamalat aur bartriyat ka igrar hai.Agar isse imaan ke
sath, ikhlas aur amal ke talug ke sath ada kiya jaye, to yeh insaan ki nakion ka tarazu bhar deta
hai. Yeh itna azeem kalima hai kay Allah ne Quran ke shuruwaat is se ke hain.

Subhan Allah Aur Alhamdulillah Ki Jamee Fazilat

In dono kalimat ka igrar insaan ki nekion ko aasman aur zameen ke darmiyan ke khala ke barabar
kar deta hai.Yeh tab mumkin hai jab insaan ka ageeda sahi ho aur yeh kalimat ikhlas aur samajh
ke sath padhe.

Namaz Noor Hai

Namaz insani zindagi ka noor hai jo dil, chehre aur aakhirat mein roshni laata hai.Fajr aur Isha ki
namaz ko aadmi agar masjid mein jamaat ke sath padhe, to gayamat ke din noor naseeb
hoga.Nabi Akram # ne farmaya kay fajar aur isha ke namaz munafiqoon par bhari hai. Namaaz
noor hai un kay liye jin ka ageedah sahi ho, sunnat kay mutabiq namaz parhe, Allah ke raza kay
liye parhe,khushu aur khuzu kay sath,namaz waqt par parhe aur jama’at kay saath ada kare.

Sadgah Khairaat

Maal se muhabbat ek fitri amal hai, is kay bawajod ,ek insaan sadqah, khairaat aur zakat bagaidgi
se ada karta hai to yeh is baat ki daleel hai kay us kay dil me hag imaan hai.

Sabr Roshni Hai

Sabr ki teen gisam hain,Allah ki ibadat par sabr, gunahon se door rehne ka sabr aur Allah ki
tagdeer aur azmaisho par razamandi ka sabr. Hameshgi kay sath sabr karna hi asal sabr hai.Sabr
ko "ziya" is liye kaha gaya, kyunke yeh soraj ki roshni ki tarah garam aur mushkil hoti hai.

Quran Hujjat Hai Tumhare Liye Ya Tumhare Khilaf

Jo log Quran ki tilawat karte hain aur us par amal karte hain, Quran gayamat ke din unka safarishi
banega. Jo log Quran ko chor dete hain, Quran unke khilaf daleel banega.Nabi & ne
farmaya:"Quran ki tilawat karo, lekin isse apna zariya-e-ma'ash na banao. Quran ke zariye apne
maal mein izafa karne ki koshish na karo. Quran ki tilawat se doori ikhtiyar na karo. Aur Quran par
amal karo."

Har Insaan Apne Aap Ko Bechta Hai

Har shakhs apni rooh aur amal ko din bhar bechta hai:Naik amal ke zariye apni jaan ko azaad kar
leta hai.Insaan gunaah ke zariye apni jaan ko halaak kar leta hai.

